Unión del Pueblo Navarro talde parlamentarioari atxikitako foru parlamentari Cristina López Mañero andreak 11-25/PES-00267 galdera egin zuen, idatziz erantzun zekion. Hona hemen galdera hori:

- Jaso al du Nafarroako Gobernuak komunikaziorik asiloa eskatu duten eta Kanarietan dauden bidaiderik gabeko adingabeen balizko banaketari buruz, Espainiako Gobernuak adingabe horiek hartu eta horien ardura hartzeko zain?
- Horietako batzuk Nafarroara iritsiko balira, non hartuko lukete ostatu?

Bada, Nafarroako Gobernuko Eskubide Sozialetako, Ekonomia Sozialeko eta Enpleguko kontseilaria naizen aldetik, honako hau jakinarazten dut:

Eskubide Sozialetako, Ekonomia Sozialeko eta Enpleguko Departamentuak ez du jakinarazpenik jaso asiloa eskatu duten eta Kanarietan dauden bidaiderik gabeko adingabeen banaketari buruz.
Haurren eta Nerabeen Batzorde Sektorialak uztailaren 8an eginiko bileran bidaiderik gabeko neskak, mutilak eta nerabeak banatzeko proposamena baino ez zuten helarazi (asilo-eskatzaileak baztertuta), Kanarietan eta Ceutan dagoen ezohiko migrazio-kontingentzia egoera zela-eta. Banaketan, proposatu zuten gehienez 118 adingabe lekualdatzea Nafarroako Foru Komunitatera.

Hori jakinarazten dut, Nafarroako Parlamentuaren Erregelamenduaren 215. artikuluan xedatutakoa betez.

Iruñean, 2025eko uztailaren 24an.

